
Naqqiut 

Siusinnerusukkut 24. oktober 2016-imi nassiunneqarsimasumut taartaasoq. 

(Naalakkersuisup taaguutaa allanngortinneqarpoq naalakkersuisoqarfiit 

allanngortinneqarnerisa kingunerisaanik) 

 
Suliffeerunnermi ikiorsiissutinik ullut 14-kkaarlugit tunniunneqartartunik 

pisartagaqartut, ulluni suliffiusuni tulleriinni marlunni pisartakkaminnik 

ilanngaanneqartarunnaarnissaat siunertaralugu, Naalakkersuisut ukiakkut 

ataatsimiinnermi 2017-imi, Suliffeerunnermi ikiorsiissutit pillugit inatsisartut 

inatsisaannut nr. 2, 15. maj 2014-imeersummut, allannguutissamik 

siunnersuuteqaqquneqarnissaannik aalajangiiffigisassatut siunnersuut.  
(Inatsisartunut ilaasortaq Mimi Karlsen, Inuit Ataqatigiit) 

  

Akissuteqaat 

(Inuussutissarsiornermut, Suliffeqarnermut, Niuernermut, Nukissiuuteqarnermut  

Nunanullu Allanut Naalakkersuisoq) 

 

Aappassaaneerinninneq 

 

Naalakkersuisut Inuussutissarsiornermut Ataatsimiititaliaq qutsavigaat siunnersuummik 

suliaqarnerannik, maluginiarlugulu ataatsimiititaliami amerlanerussuteqartut siunnersuut 

akuersissutigineqartussatut inassutigimmassuk.  

 

Naalakkersuisut sulissutigaat suliffeerunnermi ikiorsiissutit pillugit inatsisit 

nutarterneqarnissaat, suliarlu taanna 2017-imi ukiakkut ataatsimiinnissap tunngaanut 

ingerlanneqassaaq. Suliaq ataqatigiissaarneqassaaq piginnaanngorsaaqqittarnermut 

peqqussummut, pisortanit ikiorsiissutit nutarterneqarnissaannut aggersumut, aamma 

siusinaartumik pensioneqarqartarnermik aaqqissuusseqqinnermut, kiisalu suliffeqarnermi 

ilanngaateqarsinnaanermik aaqqissuussisoqarsinnaanersoq pillugu suliassamut aggersumut. 

 

Naalakkersuisut qilanaaraat suliamik ingerlatitseqqinnissaq suliffeqarnerup 

aningaasaqarnikkut pilerinartuunissaa eqqarsaatigalugu, ilanngullugulu 

aalajangiiffigisassatut siunnersuutip imarisai aaqqissuusseqqinnissanut 

nalunaarutigineqareersunut piareersarneqartunullu naapertuuttunngorsarniarlugu.  

 

Aningaasartuutit amerlerujussuarsinnaanissaat ilimanarsinnaammat, pingaaruteqarpoq 

nassuiaammi kommuunit suliffeqarfinnilu susassaqaqatigiit peqataatinneqarnissaat.  

Aammalu qanoq aningaasalersuisinnaaneq taamatut allannguinermi suliaqarnermi 

ilanngunneqarnissaa eqqarsaatersuutigisariaqarpoq. 

 

Qulaani pineqartut tunngavigalugit allanguutissatut siunnersuutigineqassaaq, tassani 

qulaajarneqassallutik aningaasatigut kingunerisassai naapertuuttumik misissorneqarnissaat  

anguniarlugu.  

 

“Naalakkersuisut kingusinnerpaamik UKA2017-imi suliffeerunnermi ikiorsiissutit 

pillugit inatsisartut inatsisaata nr. 2, 15. maj 2014-imeersumi Suliffeerunnermi 

ikiorsiissutinik ullut 14-kkaarlugit tunniunneqartartunik pisartagaqartut, ulluni 

suliffiusuni tulleriinni marlunni pisartakkaminnik ilanngaanneqartarunnaarnissaat 

siunertaralugu imaqartumik nalunaarusiussasut”. 

  


